
मुंबई : प्रतिनिधी  
कोकण विभाग वगळता उर्वरित राज्यात मध्य महाराष्ट्र, 
मराठवाडा आणि विदर्भात तुरळक ठिकाणी उष्णतेच्या 
लाटेची शक्यता आहे. प्रादेशिक हवामान विभागाने 
दिलेल्या माहितीनुसार, मंगळवारी मुंबईसह 
पालघर, ठाणे, रायगड, रत्नागिरी येथे 
उष्ण आणि दमट वातावरणाचा 
इशारा अद्ययावत करण्यात आला. 
बुधवारपासून दमट वातावरणामुळे 
होणारा त्रास कमी होईल अशी 
शक्यता आहे. मात्र, कमाल 
तापमानाच्या पाऱ्यामध्ये 
चढउतार होत राहतील, 
अशीही शक्यता आहे.

 नवी दिल्ली : राज्यात 
एकीकडे कडाक्याचे ऊन आणि 
उष्णतेची लाट असतानाच, 
दुसरीकडे मान्सूनच्या आगमनाबाबत 
दिलासादायक बातमी समोर आली 
आहे. भारतीय हवामान विभागाने 
दिलेल्या माहितीनुसार, अंदमानचा 
समुद्र आणि निकोबार बेटांच्या काही 
भागात मान्सून दाखल होण्यासाठी 
अत्यंत अनुकूल वातावरण तयार झाले 
आहे.

हवामान खात्याने वर्तवलेल्या 
अंदाजानुसार, पुढील ४८ तासांत 

मान्सून दक्षिण अंदमान समुद्र आणि 
बंगालच्या उपसागरात दाखल 
होण्याची शक्यता असून, ३१ मे पर्यंत 
तो केरळमध्ये पोहोचेल. त्यानंतर 
मान्सूनचा प्रवास पुढे सरकत ५ जून 
रोजी गोव्यात, ६ जून रोजी कोकणात 
आणि ७ जूनपर्यंत पुण्यापर्यंत पावसाचे 
आगमन होण्याचा अंदाज आहे.

हवामान विभागाने एक महत्त्वाची 
बाब नमूद केली आहे ती म्हणजे, यंदा 
मान्सूनच्या प्रवासादरम्यान बंगालच्या 
उपसागरात किंवा अरबी समुद्रात 
कोणतेही चक्रीवादळ तयार झालेले 

नाही. चक्रीवादळाचा 
अडथळा नसल्यामुळे 
मान्सून कोणत्याही 
व्यत्ययाविना 
वेळेत प्रगती करू 
शकेल, असा 
विश्वास व्यक्त 
करण्यात आला 
आहे.

राज्यात तूर्त उन्हाचा 
तडाखा कायम : मान्सूनची 
बातमी सुखावणारी असली तरी, 
पुढील काही दिवस महाराष्ट्रात उन्हाचा 

कडाका कायम 
राहणार आहे. 

१५ मे पर्यंत 
राज्यातील 
विविध 
भागांत 
तापमानात 

२ ते ३ अंश 
सेल्सिअसने 

वाढ होईल. 
राज्यातील काही भागांत 

१८ मे पर्यंत तापमान चढेच राहणार 
असून, उष्णतेच्या लाटेचा इशारा 

देण्यात आला आहे.

सांख्यिकीय पद्धत 
: २००५ पासून हवामान 

विभाग केरळमधील मान्सूनच्या 
आगमनासाठी प्रगत सांख्यिकीय 
पद्धतीचा वापर करत आहे. जरी 
विभाग इतर राज्यांसाठी अधिकृत 
तारखा जाहीर करत नसला, तरी 
उपलब्ध डेटाच्या आधारे मान्सूनच्या 
प्रगतीचा अंदाज वर्तवला जातो, जो 
शेतकऱ्यांसाठी आणि नियोजनासाठी 
अत्यंत महत्त्वाचा ठरतो.

येत्या काही दिवसांत मध्य महाराष्ट्र, मराठवाडा, विदर्भात नव्या उष्णतेच्या लाटेची शक्यता

आनंदाची बातमी, अंदमानात ‘मान्सून ’साठी पोषक वातावरण

  मंगळवारी मध्य महाराष्ट्रासह मराठवाड्यातही तुरळक ठिकाणी 
उष्णतेची लाट नागरिकांना जाणवली. धुळे, नंदुरबार, जळगाव, नाशिक, 
अहिल्यानगर, पुणे; तसेच नाशिक आणि पुण्याचा घाट परिसर येथे 
गुरुवारपर्यंत उष्णतेची लाट नागरिकांना जाणवू शकते. यासोबतच 
मराठवाड्यात छत्रपती संभाजीनगर, जालना, परभणी, बीड येथे बुधवार ते 
शुक्रवार, हिंगोली आणि नांदेड येथे गुरुवार आणि शुक्रवार या कालावधीत 

उष्णतेच्या लाटेची शक्यता आहे. विदर्भात अकोला, अमरावती येथे 
बुधवारपासून, तर वर्धा येथे शुक्रवारी आणि शनिवारी उष्णतेची लाट जाणवू 
शकते. अकोला येथे ४५.६, तर अमरावती येथे ४५.४ अंश सेल्सिअस 
कमाल तापमानाची नोंद झाली. जळगाव येथेही कमाल तापमानाचा 
पारा ४५.५ अंशांपर्यंत पोहोचला होता. अहिल्यानगर, जेऊर, नाशिक, 
सांगली, सातारा, सोलापूर येथेही कमाल तापमान ४० अंशांपलीकडे होते.

  नाशिक परिसरात कमाल तापमानात वाढ झाली आहे. मालेगाव 
शहर व तालुक्यात उन्हाचा प्रकोप वाढतच असून, मंगळवारी यंदाच्या 
उन्हाळ्यातील सर्वाधिक ४३.८ अंश सेल्सिअस तापमानाची नोंद झाली. 
मनमाड शहर व परिसरात उन्हाच्या कडाक्याने शहरवासीय हैराण 
झाले असून, मंगळवारी या मोसमातील सर्वाधिक ४२ अंश सेल्सिअस 

तापमानाची नोंद झाली. एरव्ही गारठ्याच्या बातम्यांमध्ये सातत्याने 
गाजणारे निफाड यंदा तापमानाच्या आकडेवारीसाठी गाजत आहे. 
निफाडमध्ये यावर्षी उष्णतेचे प्रमाण वाढले आहे. मंगळवारी निफाड 
तालुक्यात ४३ अंश सेल्सिअस अशा उच्चांकी तापमानाची नोंद झाल्याने 
अवघा तालुका उष्णतेने होरपळून निघाल्याचा प्रत्यय आला.

  जागतिक हवामान बदलाच्या काळामध्ये एकाच जिल्ह्यातील 
वेगवेगळ्या ठिकाणीही वेगवेगळे वातावरण अनुभवायला मिळते. 
मुंबईसारख्या जिल्ह्यामध्ये एखाद्या ठिक खूप पाऊस पडतो, 
त्याचवेळी दुसऱ्या ठिकाणी पावसाचा फारसा तडाखा बसत नाही, 

असेही आढळून आले आहे. त्यामुळे स्थानिक हवामानाचा अंदाज 
आवश्यक असतो. या पार्श्वभूमीवर, केंद्राच्या पृथ्वी विज्ञान मंत्रालय 
आणि भारतीय हवामान विभागातर्फे ‘कृत्रीम प्रज्ञे’वर (एआय) 
आधारित दोन विशेष प्रणालींचे लोकार्पण करण्यात आले.

मान्सूनचे आगमन लवकर होणार  
असले तरीही सूर्य आग ओकणार!! 

छत्रपती संभाजीनगर, जालना, परभणी, बीड येथे 
बुधवार ते शुक्रवार, हिंगोली, नांदेड गुरुवार व 
शुक्रवारी उष्णतेच्या लाटेची शक्यता!

मराठवाडा आणि विदर्भामध्ये उष्णतेचे लाट तर 
येणारच शिवाय दिवसाप्रमाणेण रात्रीही तीव्र उकाडा 
जाणवण्याची दाट शक्यता!

जागतिक हवामान बदलाच्या काळामध्ये एकाच 
जिल्ह्यातील वेगवेगळ्या ठिकाणीही वेगवेगळे 
वातावरण अनुभवायास मिळणार!

कोकणात 
६ जूनला 

आगमनाचा 
अंदाज

महाराष्ट्रासह मराठवाड्यातही उष्णतेची लाट नागरिकांना जाणवली 

दिवसाप्रमाणे रात्रीही उकाडा

हवामानाचा आता स्थानिक अंदाज

सांगलीत संपादक संजय भोकरे हत्येचा कट उधळला; संजय भोकरे यांना 
Z+ सरुक्षा देण्याची मखु्यमंत्र्याकडे मागणी तीव्र 

वडवणी / प्रतिनिधी :
सांगलीत एका धक्कादायक कटाचा 
पर्दाफाश करत पोलिसांनी पत्रकार नेते 
व महाराष्ट्र राज्य पत्रकार संघाचे राज्य 
संघटक संजय भोकरे यांच्या हत्येचा डाव 
उधळून लावला आहे. या प्रकरणामुळे 
राज्यभरात खळबळ उडाली असून 
भोकरे यांच्या सुरक्षेचा प्रश्न ऐरणीवर 
आला आहे. 
पोलिसांनी या प्रकरणात तीन आरोपींना 
अटक केली असून त्यांच्या ताब्यातून 
दोन देशी बनावटीची पिस्तुले, चार 
जिवंत काडतुसे आणि धारदार शस्त्रे 
जप्त करण्यात आली आहेत. तपासात 

धक्कादायक माहिती समोर आली असून 
आरोपी गेल्या फेब्रुवारी महिन्यापासून 
भोकरे यांची रेकी करत होते.संजय 
भोकरे हे सांगली येथील अंबाबाई तालीम 
संस्थेचे अध्यक्ष तसेच दैनिक जनप्रवासचे 
समूह संपादक आहेत. त्यांच्या वाढत्या 
प्रभावामुळे आणि काही वादग्रस्त 
प्रकरणांमुळे ते गुन्हेगारी प्रवृत्तीच्या 
लोकांच्या निशाण्यावर असल्याची चर्चा 
आहे. 
विशेष म्हणजे, याच कुटुंबाला यापूर्वीही 
लक्ष्य करण्यात आले होते. सुमारे 
वर्षभरापूर्वी सिद्धार्थ भोकरे यांच्या 
विरोधात पुण्यातून जीवे मारण्याचा कट 

रचण्यात आला होता. त्यावेळी धमकीचे 
पत्रही मिळाले होते. त्यामुळे या दोन्ही 
घटनांमध्ये काही संबंध आहे का, याबाबत 
संशय व्यक्त केला जात आहे.
दरम्यान, अलीकडील कारवाईनंतरही 
धोका कायम असल्याचे संजय भोकरे 
यांनी स्पष्ट केले असून “प्लॅन बी” 
अंतर्गत पुन्हा हल्ला होण्याची शक्यता 
त्यांनी व्यक्त केली आहे. यामुळे 
प्रशासनाच्या सतर्कतेवर प्रश्नचिन्ह 
उपस्थित होत आहे.या पार्श्वभूमीवर 
महाराष्ट्र राज्य पत्रकार संघाने आक्रमक 
भूमिका घेत थेट मुख्यमंत्री व गृहमंत्री 
देवेंद्र फडणवीस यांच्याकडे धाव घेतली 

आहे. भोकरे यांच्या जिवाला गंभीर धोका 
असल्याने त्यांना तातडीने झेड प्लस 
(Z+) दर्जाचे पोलीस संरक्षण देण्यात 
यावे, अशी ठाम मागणी करण्यात आली 
आहे.याशिवाय, या कटामागील मुख्य 
सूत्रधाराचा शोध घेऊन त्यांच्यावर कठोर 
कारवाई करावी, तसेच वर्षभरापूर्वीच्या 
धमकी आणि सध्याच्या कटाचा संबंध 
तपासावा, अशीही मागणी करण्यात 
आली आहे. राज्याचे मुख्यमंत्री देवेंद्र 
फडणवीस, तहसीलदार महेंद्रकर, 
पोलीस निरीक्षक वर्षा शिंदे,  गायकवाड  
यांना लेखी निवेदन देण्यात आले. 
यावेळी पत्रकार संघटनेचे बीड जिल्हा 

अध्यक्ष अँड. विनायक जाधव, 
तालुकाध्यक्ष अशोकराव निपटे, उपाध्यक्ष 
शांतिनाथ जैन, ज्ञानेश्वर लंगे, शांतिनाथ 
जैन तालुका उपाध्यक्ष,  डिजिटल 
मिडिया तालुकाध्यक्ष सतीशराव 
मुजमुले, पत्रकार हल्ला विरोधी 
कृती समितीचे तालुका अध्यक्ष प्रा. 
श्रीनिवास काकडे, अर्जुन मुंडे पत्रकार 
, शेख एजाज पत्रकार, शंकरराव झाडे 
पत्रकार, विष्णू डोईफोडे सर पत्रकार, 
नारायणराव जाधव पत्रकार, शंकरराव 
जाधव पत्रकार, अंकुश पवार पत्रकार, 
अंकुशराव गवळी पत्रकार इत्यादी 
उपस्थित होते.

बादशहा करीब से ही 

दिखता है...!

नीटने 22 लाख विद्यार्थ्यांचा छळ मांडला

नाशिक-त्र्यंबकेश्वर सिंहस्थ कंुभमेळ्या ’च्या 
बोधचिन्हाचे अनावरण 

 लुडो गेम खेळले अन्...मामाने झोपलेल्या भाच्यावर 
चाकूचे सपासप वार केल;े कल्याण हादरलं!

२

सायं. दैनिक बीड वास्तव हे पत्र मालक,मुद्रक, प्रकाशक जितेंद्र कान्होजीराव सिरसाट शुभेच्छा प्रिंटिंग प्रेस एमआयडिसी. बीड -४३११२२ (महाराष्ट्र) येथे छापून बीड 
वास्तव आॅफिस बशीर गंज चौक, बीड ४३११२२ (महाराष्ट्र) येथून प्रसिद्ध केले. संपादक - जितेंद्र कान्होजीराव सिरसाट , निवासी संपादक -अरविंद ओव्हाळ (या 
अंकामध्ये छापलेल्या मजकूराशी मालक संपादक प्रकाशक सहमत असतीलच असे नाही) (वाद-विवाद बीड न्याय कक्षेत) मो. 9022952922

 पेपर फुटीमुळे नीट 2026 
ची परीक्षा रद्द करण्यात आल्याचे 
ऐकण्यात आले आणि मन सुन्न झाले. 
विशेष म्हणजे या परीक्षेचे पेपर 42 
तास आधीच काही विद्यार्थ्यांना मिळाले 
होते. याआधीही सन 2024 मध्येही 
नीटचा असाच गोंधळ संपूर्ण देशभर 
बघायला मिळाला. यावरून मग एक 
प्रश्न मनाला सातत्याने खटकत राहतो 
तो हा की, हे होणारे घोटाळे आणि 
त्यामुळे विद्यार्थ्यांच्या  आयुष्याशी 
खेळला जाणारा खेळ थांबायला 
का तयार नाही? 2024 मध्ये नीट 
पेपर घोटाळ्याची व्याप्ती प्रचंड मोठी 
होती. या परीक्षा पद्धती दिवसेंदिवस 
संशयाच्या भोवऱ्यात सापडत आहेत.  
यात सामील असणारी मोठी मंडळी 
गाजावाजा संपला की सहज सुटून 
जातात. आणि ज्याचा काही अर्थात 
संबंध नाही अशा लोकांना या प्रकरणात 
गुंतवले जाते ही योग्य वाटत नाही. मग 
एक प्रश्न सतत चिंतेत भर घालतो की, 
नीट न राहिलेल्या नीटने विद्यार्थ्यांच्या 
आयुष्याशी खेळ मांडला आहे.  याचे 
करायचे काय?  

          विद्यार्थ्यांच्या भवितव्याशी 
खेळ मांडत घोटाळा करणाऱ्यांना 
यानिमित्ताने ‘’ नीट ‘ करण्याची 
गरज निर्माण झाली आहे. प्राथमिक  
अवस्थेत याची मुळे खोलवर रुजली 
असणार आहेत.  या प्रकरणातील  
 आरोपी त्यांची पार्श्वभूमी, आणि 
धागेदारे यांचा बारकाईने अभ्यास 
करीत याची  निरपेक्ष चौकशी करून 
कारवाई करणे अपेक्षित आहे. नीटची 
ही अवस्था बघून अनेक विद्यार्थी 
हादरले आहेत. त्यांनी घेतलेल्या 
अफाट मेहनतीचे करायचे काय? 
संबधित यंत्रणा या विद्यार्थ्याना दिलासा 
का देत नाही. अशा परिस्थितीत 
विद्यार्थ्यांसमोर पुढे काय? हा प्रश्न 
आहे. याच निमित्ताने कवयित्री डाॅ.
सोनिया कस्तुरे यांची ‘नीट ‘ ही 
कविता... 
शासनवृत्ती नीट नसेल तर  
नीट कशी नीट असेल? 
भ्रष्टाचार आणि घोटाळ्यात  
नीट यावेळी अव्वल दिसेल.  
 
ज्यांच्या हाती आरोग्य दोरी  
त्यांची अडचण नीट सुटेना  

शासन दरबारी अनागोंदी 
टांगती तलवार नीट हटेना! 
 
व्यवस्थेतून घडतात डाॅकटर  
मानसिकता नीट असेल का? 
त्यांच्याप्रती नीट वर्तनाची  
अपेक्षा तेवढी सुटेल का? 
 
नेमकेपणाने बोट ठेवत संबंधित 
व्यवस्थेकडून बदलाची अपेक्षा ठेवते. 
अशा परिस्थितीत पालक, समाज 
आणि सर्वानी मिळून याप्रकरणी 
दिलासा देणे देखील आवश्यक आहे. 

विद्यार्थ्याच्या भवितव्याशी खेळणाऱ्या 
प्रवृत्ती शोधून त्यांना ‘नीट’ वठणीवर 
आणायचे आहे..यातील सत्य आणि 
काही तथ्य काही दिवसात स्पष्ट 
करावेच लागेल.  परंतू अशा घटना 
का घडतात?, कोणत्याही परीक्षा 
पारदर्शी का होत नाहीत? शिक्षण 
क्षेत्रात उघडपणे भ्रष्टाचार करणार्यांना 
वरदहस्त कुणाचा लाभतो आहे? 
आणि शिक्षण क्षेत्राचा बट्ट्याबोळ 
करणाऱ्यांविरुद्ध कारवाई का होत 
नाही? हे प्रश्न मात्र अस्वस्थ करतात. 
परंतु अशा घटना घडणारच नाहीत 

अशी ठोस कारवाई करीत त्यांना 
एकदाचे ‘नीट’ करावेच लागणार 
आहे.  
त्यासाठी ठोस भूमिका येत्या काळात 
मांडावी लागणे गरजेचे आहे. 
 
 नीट’  घोटाळ्यातल्यांना ‘नीट’ 
करा...
 
अलीकडे शैक्षणिक क्षेत्रात प्रचंड 
अनागोंदी माजलेली दिसत आहे. 
अशा मोठ्या परीक्षामधून मात्र 
विद्यार्थ्याचे भवितव्य उध्वस्त करणारे 
रॅकेट अस्तित्वात आले आहेत. या 
रॅकेटमधील महाभागांचा  थेट संबंधित 
व्यवस्थापनशी संबंध असतो हे 
लक्षात घेण्यासारखे असते. त्यामुळे 
विद्यार्थ्यांवरील हा अन्याय दूर होणे 
आवश्यक असते. सततच्या घडणा-

या अशा घटनांनी त्यांचा आत्मविश्वास 
डळमळीत होतो आहे. प्रश्नपत्रिका 
गळती का होते? तांत्रिक सुविधांचे 
जाळे का आवळले जात नाही? 
संबंधित परीक्षा व्यवस्थापन कठोर 
नियोजन का करीत नाही? परीक्षेच्या 
आयोजनात पारदर्शकता आणि 
कार्यक्षमता का वाढवली जात नाही. 
विद्यार्थ्यांचा तक्रारी आणि समस्या 
तात्काळ का निकाली निघत नाहीत 
असे अनेक संवेदनशील प्रश्न विद्यार्थी 
आणि पालकांना भेडसावत राहतात ते 
प्रथम प्राधान्याने लक्ष सोडवणे गरजेचे 
आहे. अन्यथा  दरवर्षी हे घोटाळे 
होतच राहणार आणि आपण त्यातून 
काहीच धडा घेणार नसाल तर काळ 
आपल्याला कधीच माफ करणार नाही 
एवढे मात्र निश्चित...! 
( लेखक साहित्यिक आहेत)

मुख्यमंत्री देवेंद्र फडणवीस, 
उपमुख्यमंत्री एकनाथ शिंदे व 
उपमुख्यमंत्री सुनेत्रा अजित पवार 
यांच्या हस्ते आज सह्याद्री अतिथीगृह, 
मुंबई येथे ‘नाशिक-त्र्यंबकेश्वर 
सिंहस्थ कुंभमेळ्या’च्या बोधचिन्हाचे 
अनावरण संपन्न झाले.

नाशिक-त्र्यंबकेश्वर सिंहस्थ 
कुंभमेळ्याच्या अधिकृत बोधचिन्हामध्ये 
भारतीय अध्यात्म, श्रद्धा आणि सिंहस्थ 
परंपरेचे दर्शन घडते.

भगवान शंकराचे त्रिशूळ, पवित्र 
श्री क्षेत्र त्र्यंबकेश्वर मंदिराची छटा व 

शिवलिंगाच्या स्वरुपात साकारलेली 
गोदावरी नदी यांचा या बोधचिन्हामध्ये 
अत्यंत समर्पक आणि कलात्मक वापर 
करण्यात आला आहे. सांस्कृतिक 
वारसा, भारतीय परंपरा आणि राष्ट्रीय 
एकात्मतेचा संदेश प्रभावीपणे देणारे हे 
बोधचिन्ह आहे.

 नाशिक-त्र्यंबकेश्वर सिंहस्थ 
कुंभमेळा : सिंहस्थ कुंभमेळा हा 
त्र्यंबकेश्वर, महाराष्ट्र येथे दर बारा 
वर्षांनी घडणारा, हिंदू धर्मीयांचा 
मेळा आहे. जेव्हा गुरू आणि सूर्य 
सिंह राशीत प्रवेश करतात आणि 

अमावास्या असते, तेव्हा गोदावरीच्या 
उगमस्थानावर त्र्यंबकेश्वर येथे हा 
मेळा भरतो. अशाच प्रकारचे कुंभमेळे 
हरिद्वार, प्रयाग, उज्जैन येथेही 
भरतात.आख्यायिका समुद्रमंथनाने 
जो अमृतकुंभ समुद्राच्या बाहेर 
निघाला तेव्हा देवांना वाटले की जर 
दानवांनी हे अमृत प्राशन केले तर हे 
दानव अमर होऊन देव व मनुष्य यांना 
सळो की पळो करून सोडतील. 
तेव्हा देवांनी इंद्राचा पुत्र जयंत याला 
अमृतकुंभ घेऊन आकाशमार्गे 
पलायन करण्यास सांगितले. या 

अमृतकुंभाला देवांपासून हस्तगत 
करण्यासाठी दानवांनी देवांशी १२ 
दिवस भयंकर युद्ध केले. या युद्धकाळी 
अमृतकुंभामधून काही थेंब पृथ्वीवर 
पडले. हे अमृताचे थेंब हरिद्वार, प्रयाग, 
उज्जैन व त्र्यंबकेश्वर येथे पडले. 
चंद्राने कलशामधून अमृत सांडताना 
वाचविले, सूर्याने अमृतकलशास फुटू 
दिले नाही व बृहस्पतीने राक्षसांपासून 
रक्षण केले म्हणून जेव्हा सूर्य, चंद्र 
व गुरू कुंभ राशीत प्रवेशतात तेव्हा 
कुंभमेळा भरतो. जेव्हा गुरू आणि 
सूर्य सिंह राशीत प्रवेश करतात आणि 

अमावास्या असते, तेव्हा गोदावरीच्या 
उगमस्थानावर त्र्यंबकेश्वरात सिंहस्थ 

कुंभमेळा भरतो, अशी आख्यायिका 
आहे.

 बधुवार, दिनांक  १३ मे   २०२६  

त्रंबकेश्वर अमृतस्नान तारीख 
ध्वजारोहण करून कुंभ पर्वाला सुरुवात

  पहिले अमृस्नान -2-08-2027
  द्वितीय अमृस्नान – 31-08- 2027
  तृतीय अमृस्नान – 12- 09-2027
  नाशिक कुंभ अमृतस्नान तारीख
  31-10-2026 ध्वजारोहण करून कुंभ पर्वाला सुरुवात
  पहिले अमृस्नान -2-08-2027
  द्वितीय अमृस्नान – 31-08- 2027
  तृतीय अमृस्नान – 11- 09-2027

    या  राशीच्या लोकांसाठी आजचा दिवस गोंधळात टाकणारा असेल. तुम्हाला 
विनाकारण खूप धावपळ करावी लागेल, ज्यामुळे तुमचे मन अस्वस्थ होईल. 
काही काम पूर्ण न झाल्यामुळे तुम्ही निराश व्हाल, परंतु तुम्हाला तुमच्या बोलण्यात 
आणि वागण्यात संयम ठेवावा लागेल, अन्यथा समस्या उद्भवू शकते. जर तुमच्या 
मालमत्तेशी संबंधित कोणताही खटला न्यायालयात सुरू असेल तर आजचा 
या प्रकरणात तुमच्या बाजूने निकाल लागेल. तुम्ही तुमच्या विरोधकांवर विजय 
मिळवाल. राजकारणात काम करणाऱ्या लोकांना मोठे पद आणि आदर मिळू 
शकतो. जर कुटुंबात परस्पर मतभेद असतील तर ते सोडवले जाऊ शकतात.

  या राशीच्या लोकांसाठी आजचा दिवस आरोग्याच्या दृष्टीने कमकुवत राहणार 
आहे, म्हणून तुम्हाला तुमच्या आरोग्याकडे दुर्लक्ष करणे टाळावे लागेल. तुम्ही 
नवीन व्यवसाय सुरू करू शकता, परंतु आजचा भागीदारीच्या कामात अडचणी 
येण्याची शक्यता आहे, म्हणून आजचापासून भागीदारीचे काम सुरू करू नका. 
तुमचे मन एखाद्या गोष्टीबद्दल चिंतेत असेल. सामाजिक आणि राजकीय क्षेत्रात काम 
करणाऱ्या लोकांनी काही मोठ्या फसवणुकीपासून सावध राहण्याची गरज आहे. 
तुम्हाला भूतकाळातील काही चुकांमधून धडा घ्यावा लागेल आणि तुमच्या भावनांवर 
नियंत्रण ठेवावे लागेल. कामाच्या संदर्भात तुमचा प्रवास आजचा यशस्वी होईल.

 या राशीसाठी आजचा दिवस खूप शुभ राहणार आहे. तुम्हाला नवीन वाहन मिळू 
शकते. तुम्ही तुमच्या कुटुंबातील सदस्यांसह कोणत्याही शुभ समारंभात सहभागी 
होऊ शकता. मुलांशी तुमचा चांगला समन्वय असेल आणि तुम्ही त्यांच्या शिक्षणात 
त्यांना पाठिंबा द्याल. तुमच्यासाठी नवीन कामात गुंतवणूक करणे चांगले राहील. 
तुमच्या मनात असलेल्या समस्यांबद्दल तुम्ही वरिष्ठ सदस्यांशी बोलू शकता आणि 
त्यांच्याकडून तुम्हाला योग्य उपाय मिळतील. आईचा कोणताही जुना आजार 
पुन्हा उद्भवू शकतो ज्यामुळे त्रास होईल.सामाजिक आणि राजकीय क्षेत्रात काम 
करणाऱ्या लोकांनी काही मोठ्या फसवणुकीपासून सावध राहण्याची गरज आहे.

    या  राशीच्या लोकांसाठी आजचा दिवस कायदेशीर बाबींमध्ये चांगला राहणार 
आहे. तुम्हाला उत्पन्नाचे नवीन स्रोत मिळतील. कुटुंबातील लोक तुमच्या शब्दांचा 
आदर करतील, ज्यामुळे तुम्ही समाधानी राहाल आणि काहीतरी खास करण्याची 
इच्छा प्रबळ राहील. आजचा तुम्ही तुमच्या कुटुंबाच्या आनंदासाठी काही भौतिक 
वस्तू खरेदी करू शकता. कोणत्याही अनोळखी व्यक्तीच्या प्रभावात येऊ नका, 
अन्यथा तो तुम्हाला फसवू शकतो. तुम्हाला भूतकाळातील काही चुकांमधून धडा 
घ्यावा लागेल आणि तुमच्या भावनांवर नियंत्रण ठेवावे लागेल. कामाच्या संदर्भात 
तुमचा प्रवास आजचा यशस्वी होईल.

    या राशीच्या लोकांसाठी आजचा दिवस अचानक लाभदायक असेल. पण 
आजचा गाडी चालवताना त्यांना काळजी घ्यावी लागेल कारण दुखापत आणि 
अपघात होण्याची शक्यता आहे. व्यवसायात कोणासोबतही भागीदारीत कोणताही 
करार करू नका, अन्यथा तुमची फसवणूक होऊ शकते, असा सल्ला दिला जातो. 
तुम्हाला एखाद्या गोष्टीची काळजी असेल. आजचा तुम्हाला तुमच्या बोलण्यावर 
नियंत्रण ठेवावे लागेल, अन्यथा तुमचा प्रियकर एखाद्या गोष्टीने नाराज होऊ शकतो. 
तुम्हाला काही कामासाठी थोडे अंतर प्रवास करावे लागू शकते. मुलांच्या लग्नातील 
अडथळे दूर होतील.

    या  राशीच्या लोकांसाठी आजचा दिवस तुमच्यासाठी थोडा गोंधळात टाकणारा 
असेल. मानसिक अस्वस्थतेमुळे तुम्हाला निर्णय घेण्यात अडचण येईल. परस्पर 
भांडणांमुळे कुटुंबातील वातावरण बिघडू शकते. तुमच्या मनात एखाद्या गोष्टीची 
भीती असेल, ज्यामुळे तुम्ही चिंतेत राहाल. आजचा एखाद्या स्पर्धेत यश मिळाल्याने 
विद्यार्थ्यांना आनंद होईल. नोकरी करणाऱ्या लोकांवर कामाचा ताण जास्त असेल, 
परंतु तरीही वरिष्ठांच्या मदतीने ते वेळेवर काम पूर्ण करतील. वैवाहिक जीवन 
तुमच्या जोडीदाराची तब्येत ठीक नसेल तर आजचा ती सुधारेल.

    आजचा, तूळ राशीसाठी फायदेशीर राहील आणि आदर वाढेल. तुम्हाला 
वाहनाचे सुख मिळेल, जे लोक वाहन खरेदी करण्याचा विचार करत आहेत 
त्यांच्यासाठी आजचा दिवस या बाबतीत अनुकूल असेल. कुटुंबातील एखाद्या 
सदस्याला तुम्ही बोललेल्या गोष्टीबद्दल वाईट वाटू शकते, ज्यामुळे तो रागावू 
शकतो. तुमच्या अभ्यासाशी संबंधित काही प्रकरणे सोडवली जात आहेत 
असे दिसते. खूप दिवसांनी जुना मित्र भेटून तुम्हाला आनंद होईल. कुटुंबातील 
सदस्यांकडून अपेक्षित सहकार्य मिळू शकेल. एखादा जुना मित्र खूप दिवसांनी 
तुम्हाला भेटायला येऊ शकतो. 

    आजचा तुमच्यासाठी प्रगतीचा मार्ग मोकळा करेल. व्यवसायात नफा 
मिळाल्यानंतर तुम्ही आनंदी व्हाल. एखाद्याकडून ऐकलेल्या गोष्टीवरून वाद 
घालू नका,अन्यथा तुमचे नुकसान होऊ  शकते. पैशाशी संबंधित कोणताही 
विषय तुम्हाला त्रास देऊ शकतो. आर्थिक बाबींमध्ये तुम्ही मित्रांकडून सल्ला घेऊ 
शकता परंतु इतर कोणाच्याही प्रभावाखाली कोणताही निर्णय घेऊ नका अन्यथा 
तुमचे नुकसान होऊ शकते. विद्यार्थ्यांसाठी उच्च शिक्षणाचा मार्ग मोकळा होईल. 
विद्यार्थ्यांना शिक्षणात येणाऱ्या समस्यांबद्दल त्यांच्या शिक्षकांशी बोलावे लागू शकते. 
ज्येष्ठांचे मार्गदर्शन तुमच्यासाठी फायदेशीर ठरेल.

  आजचा दिवस तुमच्यासाठी सामान्य असेल. तुम्हाला तुमच्या विरोधकांपासून 
सावध राहावे लागेल. अनावश्यक अडचणीत पडणे टाळावे आणि स्वतःच्या कामात 
लक्ष द्यावे. जर तुम्ही दुसऱ्यांच्या बाबतीत ढवळाढवळ केली तर तुम्ही अडचणीत येऊ 
शकता. जर तुमच्या तब्येतीत काही बिघाड झाला असेल तर आजचा ती सुधारेल. 
कुटुंबातील सदस्यांकडून अपेक्षित सहकार्य मिळू शकेल. एखादा जुना मित्र खूप 
दिवसांनी तुम्हाला भेटायला येऊ शकतो. खूप दिवसांनी जुना मित्र भेटून तुम्हाला 
आनंद होईल. तुम्हाला काही कामासाठी थोडे अंतर प्रवास करावे लागू शकते. 
मुलांच्या लग्नातील अडथळे दूर होतील.

   या  दिवस तुमच्यासाठी गोंधळात टाकणारा असू शकतो. तुमचे मन एखाद्या 
गोष्टीबद्दल चिंतेत असेल. कुटुंबातील एखाद्या सदस्याकडून तुम्हाला काही चांगली 
बातमी ऐकायला मिळू शकते. आजचा तुम्ही तुमच्या कामाच्या व्यवसायात काही 
बदल कराल परंतु आजचा कोणतेही धोकादायक पाऊल उचलू नका. आजचा 
तुम्हाला तुमच्या बोलण्यावर नियंत्रण ठेवावे लागेल, अन्यथा तुमचा प्रियकर एखाद्या 
गोष्टीने नाराज होऊ शकतो. तुम्हाला काही कामासाठी थोडे अंतर प्रवास करावे 
लागू शकते. मुलांच्या लग्नातील अडथळे दूर होतील.

   या  राशीच्या लोकांसाठी आजचा दिवस चांगला राहणार आहे. व्यवसायात, 
तुम्हाला मागील योजनांमधून चांगले फायदे मिळू शकतात, ज्यामुळे तुम्हाला आनंद 
होईल. जर तुमचे कोणतेही प्रलंबित काम तुम्हाला बऱ्याच काळापासून त्रास देत 
असेल तर तेही पूर्ण होऊ शकते. जर तुम्हाला कोणत्याही शारीरिक समस्येमुळे 
त्रास झाला असेल तर तुम्हाला त्यातही आराम मिळत असल्याचे दिसून येते. 
विद्यार्थ्यांना शिक्षणात येणाऱ्या समस्यांबद्दल त्यांच्या शिक्षकांशी बोलावे लागू शकते. 
ज्येष्ठांचे मार्गदर्शन तुमच्यासाठी फायदेशीर ठरेल. पैशाशी संबंधित कोणताही 
विषय तुम्हाला त्रास देऊ शकतो.

  या राशीसाठी आजचा दिवस चैनीच्या वस्तूंमध्ये वाढ आणणारा आहे. तुम्ही तुमच्या 
आयुष्यात एक मोठा निर्णय घेऊ शकता आणि वरिष्ठ सदस्य तुमच्या बोलण्याने खूश 
होतील. तुमच्या जोडीदाराकडून तुम्हाला भेटवस्तू मिळू शकते. तुमच्या पालकांच्या 
आशीर्वादाने तुम्ही आजचा यशाकडे वाटचाल कराल. आजचा व्यवसायात तुमची 
कमाई चांगली असेल. नोकरी करणाऱ्या लोकांवर कामाचा ताण जास्त असेल, 
परंतु तरीही वरिष्ठांच्या मदतीने ते वेळेवर काम पूर्ण करतील. वैवाहिक जीवन 
तुमच्या जोडीदाराची तब्येत ठीक नसेल तर आजचा ती सुधारेल. तुम्हाला काही 
कामासाठी थोडे अंतर प्रवास करावे लागू शकते. 

कल्याण : कल्याण शहर 
परिसरातील उंबर्डे-कोळवली 
आणि दुर्गा चौक परिसरात एका 
थरारक आणि माणुसकीला काळीमा 
फासणाऱ्या घटनेने संपूर्ण शहर 
हादरले आहे. मोबाईलवरील किंवा 
बोर्डवरील ‘लुडो’ सारख्या एका 
साध्या खेळातील हार-जितीच्या 
वादाचे रुपांतर चक्क एका निर्घृण 
हत्येत झाले आहे. 

एका अल्पवयीन मामाने 
रक्ताच्या नात्याला विसरून 
आपल्याच सख्ख्या भाच्याची 
अत्यंत निर्दयीपणे हत्या केल्याचा 
धक्कादायक प्रकार उघडकीस आला 
आहे. या अंगावर काटा आणणाऱ्या 
घटनेमुळे संपूर्ण परिसरात सध्या 
भीतीचे आणि हळहळीचे वातावरण 

पसरले असून, खडकपाडा 
पोलीस या गंभीर प्रकरणाचा 
सखोल तपास करत आहेत.

लुडोच्या डावातून 
उफाळलेला जीवघेणा वाद

पोलीस सूत्रांकडून प्राप्त 
माहितीनुसार, या भीषण 
हत्याकांडाची सुरुवात अत्यंत 
साध्या आणि दैनंदिन वाटणाऱ्या 
एका घटनेतून झाली. रात्रीच्या 
वेळी आरोपी असलेला 
अल्पवयीन मामा आणि त्याचा 
मयत भाचा हे दोघेही घराजवळ 
बसून फावल्या वेळात ‘लुडो’ 
खेळत होते. खेळाच्या दरम्यान 
कोणाची तरी हार झाल्याने किंवा 
नियमांवरून दोघांमध्ये शाब्दिक 
चकमक उडाली. सुरुवातीला हा 

निव्वळ घरातील दोन मुलांमधील 
नेहमीचा किरकोळ वाद वाटला 
होता. मात्र, काही क्षणांतच दोघांच्या 
रागाचा पारा चढला आणि या 

क्षुल्लक भांडणाने एका भयानक व 
हिंसक वळणाची दिशा पकडली. हा 
वाद मृत्यूला आमंत्रण देईल, याची 
पुसटशीही कल्पना तेव्हा कोणालाच 

आली नव्हती.
गाढ झोपेतच भाच्यावर 

मृत्यूचा घाला आणि पोलिसांची 
कारवाई

खेळातील त्या वादानंतर 
भाचा सर्व काही विसरून घरात 
गाढ झोपण्यासाठी गेला. 
परंतु, दुसरीकडे अल्पवयीन 
मामाच्या डोक्यात अपमानाची 
आणि रागाची आग धुमसतच 
होती. 

सूडाच्या भावनेने 
पेटून उठलेल्या या 
अल्पवयीन मामाने घरातील 
स्वयंपाकघरातून एक धारदार 

चाकू हातात घेतला. रात्रीची शांतता 
पसरलेली असताना व सगळे 
झोपेत असताना त्याने गाढ झोपेत 

असलेल्या निष्पाप भाच्यावर अत्यंत 
क्रूरपणे हल्ला चढवला. त्याच्या 
डोक्यावर राग इतका स्वार झाला 
होता की त्याने केवळ एक-दोनदा 
नव्हे, तर तब्बल दहा ते बारा वेळा 
चाकूचे सपासप वार भाच्याच्या 
अंगावर केले. रक्ताच्या थारोळ्यात 
पडल्याने गंभीर जखमी झालेल्या 
भाच्याचा अत्यंत दुर्दैवी मृत्यू झाला. 

या भयानक घटनेचा 
आरडाओरडा ऐकून आजूबाजूच्या 
नागरिकांनी घटनास्थळी धाव घेतली 
व तातडीने खडकपाडा पोलिसांना या 
प्रकरणाची माहिती दिली. पोलिसांनी 
त्वरित घटनास्थळ गाठून अल्पवयीन 
आरोपी मामाला ताब्यात घेतले असून, 
कायद्यानुसार पुढील चौकशीची 
प्रक्रिया सुरू केली आहे.

 बाळासाहेब जोगदंड 
छ.संभाजीनगर - 9423051246 

वि शे ष

महा जम्बो शब्दकबोडे कालचे उत्तर

महा जम्बो शब्दकबोडे

मुंबई: मुंबईतील विविध प्रकल्पांमध्ये बाधित होणाऱ्या 
कुटुंबांचे माहुल येथील एसआरए प्रकल्पांतर्गत बांधण्यात 
आलेल्या इमारतींमध्ये प्रकल्पबाधितांचे पुनर्वसन करण्यात 
आले आहे. परंतु या वसाहतींमध्ये केवळ उदवाहनची 
समस्या नाही तर तेथील पायाभूत सेवा सुविधांचाही 
मोठ्याप्रमाणात अभाव आहे. त्यामुळे या वसाहतीमध्ये 
अशा सुविधा नसणे हे महापालिकेसाठी भुषणावह नसून 

या वसाहतीमध्ये तातडीने सर्वप्रकारच्या सेवा सुविधा 
पुरवण्यासाठी तातडीने कार्यवाही केली जावी अशाप्रकारचे 
निर्देश स्थायी समितीच्या बैठकीमध्ये अध्यक्षांनी दिले.

एम पश्चि विभागातील चेंबूर माहुल गाव येथील 
एसआरए कॉलनीमधील स्विंग दरवाजे असलेल्या तळ 
अधिक आठ मजल्याच्या इमारतीच्या वार्षिक देखभालीच्या 
कंत्राट स्थायी समितीच्या सभेत आल्यानंतर हा प्रस्तावाच्या 

अनुषंगाने या विभागाची पाहणी स्थायी समिती अध्यक्ष 
प्रभाकर शिंदे यांनी सदस्यांसह केली होती. या पाहणी 
दौऱ्यानंतर हा याबाबतचा प्रस्तावाला मंजुरी देताना स्थायी 
समिती अध्यक्ष प्रभाकर शिंदे यांनी तेथील प्रश्न हा लिफ्ट 
पुरताच मर्यादीत नाही तर तेथील परिस्थती ही मानवी 
वस्तीला साजेशी नाही.

 तेथील नागरिक अशाप्रकारच्या वातावरणात तिथे 

राहतात, हे योग्य नाही. त्याठिकाणी पायाभूत सुविधांचाच 
पत्ता नाही.

 त्यामुळे त्याठिकाणी तातडीने पायाभूत सुविधा 
उपलब्ध करून द्यावेत असे निर्देश देतानाच याठिकाणी 
अनेक ठिकाणचे नागरिक राहायला गेलेले असून त्यामुळे 
त्यांना योग्यप्रकारे पायाभूत सुविधा मिळतील याकडे 
जातीने लक्ष दिला जावा असेही निर्देश दिले.

 अरविंद ओव्हाळ : प्रतिनिधी
आज दि. १२ मे २०२६ रोजी 

उपजिल्हा रुग्णालय, परळी वैजनाथ 
येथे जागतिक परिचारिका दिन मोठ्या 
उत्साहात साजरा करण्यात आला. 
आधुनिक परिचारिका सेवेच्या जनक 
म्हणून ओळखल्या जाणाऱ्या फ्लोरेन्स 
नाइटिंगेल यांच्या जयंतीनिमित्त 
आयोजित कार्यक्रमात त्यांच्या 
सेवाभावी कार्याला अभिवादन करण्यात 
आले.

रुग्णालयाचे वैद्यकीय अधीक्षक 

डॉ. अरुण गुट्टे यांच्या मार्गदर्शनाखाली 
झालेल्या कार्यक्रमात स्त्रीरोग तज्ज्ञ 
डॉ. कल्पना गित्ते (घुगे) यांच्या हस्ते 
फ्लोरेन्स नाइटिंगेल यांच्या प्रतिमेला 
पुष्पहार अर्पण करून प्रतिमा पूजन 
करण्यात आले.

यावेळी बोलताना मान्यवरांनी 
सांगितले की, फ्लोरेन्स नाइटिंगेल 
यांनी अत्यंत प्रतिकूल परिस्थितीत 
रुग्णसेवा करत परिचारिका 
व्यवसायाला नवे स्वरूप दिले. “द लेडी 
विथ द लॅम्प” म्हणून जगभर प्रसिद्ध 

असलेल्या नाइटिंगेल यांनी युद्धकाळात 
हजारो जखमी सैनिकांची सेवा करून 
मानवतेचा आदर्श निर्माण केला. त्यांच्या 
कार्यामुळेच आधुनिक नर्सिंग व्यवस्थेची 
पायाभरणी झाली. त्यामुळे दरवर्षी 
१२ मे हा दिवस जगभर “जागतिक 
परिचारिका दिन” म्हणून साजरा केला 
जातो.

कार्यक्रमात परिचारिका ही केवळ 
नोकरी नसून ती सेवाभाव, करुणा 
आणि समर्पणाची भावना असल्याचे 
प्रतिपादन करण्यात आले. रुग्णांच्या 

“सेवाभाव, समर्पण आणि मानवतेचे प्रतीक ” 
फ्लोरेन्स नाइटिंगेल यांना अभिवादन 

  परळी उपजिल्हा रुग्णालयात जागतिक परिचारिका दिन उत्साहात साजरा

  जागतिक परिचारिका दिनानिमित्त फ्लोरेन्स 
नाइटिंगेल यांना अभिवादन 

   परिचारिका सेवेला मानवतेची खरी सेवा असल्याचा 
संदेश 

   डॉ. अरुण गुट्टे यांच्या मार्गदर्शनाखाली कार्यक्रम 
   रुग्णालयातील परिचारिका व वरिष्ठ परिसेविकांची 

उत्स्फूर्त उपस्थिती

महत्वाचे ठळक मुद्दे

 डॉ. छगन राठोड यांचे प्रतिपादन : कृषि महाविद्यालयातील विद्यार्थ्यांसाठी अभिमुखता व व्यक्तीमत्व विकास कार्यक्रम संपन्न

सकारात्मक दृष्टीकोन व अविरत प्रयत्न यशप्राप्तीसाठी आवश्यक

 बधुवार, दिनांक  १३ मे   २०२६  मराठवाडा -महाराष्ट्र

उपचार प्रक्रियेत डॉक्टरांइतकीच 
परिचारिकांची भूमिकाही महत्त्वाची 
असल्याचे यावेळी अधोरेखित 
करण्यात आले.

कार्यक्रमास वरिष्ठ परिसेविका 

श्रीमती स्वाती टाकळकर, पंचशिला 
कसबे, सुरेखा दहिफळे तसेच 
परिचारिका कविता कराड, सविता 
चाटे, भाग्यश्री चव्हाण, अर्चना शिंदे, 
कोमल लोंढे, निर्मला घुमरे, प्रगती 

लोणारे, सविता शेवाळे, शिल्पा पायाळ, 
सीमा अनेराव आदी उपस्थित होत्या.

कार्यक्रमाचा समारोप 
परिचारिकांच्या कार्याबद्दल कृतज्ञता 
व्यक्त करून करण्यात आला.

लातूर / प्रतिनिधी  :   
कृषि महाविद्यालयात सातव्या 

सत्रातील विद्यार्थ्यांसाठी ग्रामीण 
जागरुकता कार्यानुभव कार्यक्रम 
आणि ग्रामीण उद्योजगता जागरुकता 
व विकास योजना अभिमुखता 
कार्यक्रम तसेच व्यक्तीमत्व विकास 
कार्यक्रमाचे आयोजन करण्यात आले 
होते. 

कृषि महाविद्यालयातील एकूण 
१२५ विद्यार्थी कृषिदूत व कृषिकन्या 
म्हणुन नियुक्त केले आहेत.  या 
कार्यक्रमाचे अध्यक्ष महाविद्यालयाचे 

अधिष्ठाता डॉ.बाबासाहेब ठोंबरे होते 
तर व्यक्तीमत्व विकास व संवाद 
कौशल्यवृध्दी प्रशिक्षण कार्यक्रमासाठी 
प्रशिक्षक म्हणून सनएज मार्केटींग 
प्रायव्हेट लिमीटेडचे संस्थापक व 
संचालक डॉ. छगनजी राठोड आणि 
अंबाजोगाई येथील आयई प्रो केंद्राचे 
डॉ.नागेश जोंधळे उपस्थित होते. 
आपल्या मार्गदर्शनात अधिष्ठाता 
डॉ.बाबासाहेब ठोंबरे म्हणाले की 
कृषिदूत व कृषिकन्या यांनी ग्रामीण 
जीवनाशी समरुप  होत शेतक-
यांच्या समस्या जाणून घेऊन त्यावर 

त्यांना कमी खर्चिक व पर्यावरणपूरक 
उपाययोजना सुचविण्यात महत्वाची 
भूमिका बजवावी. तसेच त्यांनी 

विद्यापीठाचे तंत्रज्ञान शेतक-यांपर्यंत 
पोहोचविण्यासोबतच शेतक-यांच्या 
अनुभवातून समृध्द झालेले ज्ञान 

आत्मसात करण्याचे आवाहन केले. 
यावेळी विविध विषय शिक्षकांनी 
विद्यार्थ्यांना तांत्रीक मार्गदर्शन केले 
तर व्यक्तीमत्व विकास व संवाद 
कौशल्यवृध्दी प्रशिक्षण कार्यक्रमाचे 
प्रशिक्षक डॉ.छगनजी राठोड यांनी 
आपला दृष्टीकोन सकारात्मक असेल 
व सदोदीत प्रयत्न करत राहिल्यास 
एक दिवस नक्कीच यशाला गवसणी 
घालता येते हे स्वअनुभवातून कथन 
केले. 

डॉ. नागेश जोंधळे यांनी 
व्यक्तीमत्व विकास व संवाद 

कौशल्यवृध्दीसाठी आवश्यक गुण 
व ते कसे विकसीत करावेत यावर 
मार्गदर्शन केले. मंचावर डॉ. व्यंकट 
जगताप, श्री. संदीप अंबेसंगे हे 
प्रमुख अतिथी म्हणून उपस्थित होते. 
कार्यक्रमाच्या यशस्वितेसाठी डॉ. 
प्रभाकर आडसूळ, डॉ.अनिलकुमार 
कांबळे, डॉ. नितीन तांबोळी, डॉ. 
ज्ञानेश्वर सुरडकर, डॉ.वैभव कांबळे 
यांनी विशेष परिश्रम घेतले. कार्यक्रमाचे 
सूत्रसंचालन डॉ.दयानंद मोरे यांनी 
केले तर आभार डॉ.अनंत शिंदे यांनी 
मानले.

माजलगावात ट्रान्सफॉर्मर 
भोवती गवताचा विळखा

माजलगाव / प्रतिनिधी : 
शहरातील साबळे सभागृहासमोरील 
महावितरणच्या ट्रान्सफॉर्मर 
परिसरात मोठ्या प्रमाणात गवत 
आणि झाडांच्या फांद्या वाढल्याने 
नागरिकांच्या सुरक्षेचा प्रश्न निर्माण 
झाला आहे. उच्चदाब ट्रान्सफॉर्मरच्या 
अगदी जवळ कोरडे गवत व झाडांचा 
विळखा पडल्याने संभाव्य विद्युत 
अपघाताची भीती व्यक्त करण्यात 
येत आहे.

स्थानिक नागरिकांच्या 
म्हणण्यानुसार, संबंधित परिसरात 
अनेक दिवसांपासून ही धोकादायक 
परिस्थिती कायम असूनही 
महावितरण प्रशासनाकडून 
आवश्यक उपाययोजना करण्यात 
आलेल्या नाहीत. ट्रान्सफॉर्मर 
परिसराची नियमित साफसफाई, 
झाडांच्या फांद्यांची छाटणी आणि 
सुरक्षाव्यवस्था करणे अपेक्षित असताना याकडे दुर्लक्ष होत असल्याचा 
आरोप नागरिकांनी केला आहे.विशेषतः उन्हाळ्याच्या दिवसांत कोरडे 
गवत आणि विजेच्या यंत्रणेमुळे शॉर्टसर्किट किंवा आग लागण्याचा धोका 
वाढू शकतो. साबळे सभागृह परिसरात विविध कार्यक्रमांमुळे नागरिकांची 
मोठी वर्दळ असते. त्यामुळे भविष्यात एखादी दुर्घटना घडल्यास मोठी 
जीवितहानी होण्याची शक्यता स्थानिकांनी व्यक्त केली आहे.या पार्श्वभूमीवर 
संबंधित ट्रान्सफॉर्मर परिसरातील गवत व झाडे तातडीने हटवून आवश्यक 
सुरक्षाव्यवस्था करावी, अशी मागणी नागरिकांकडून करण्यात येत आहे. 
तसेच संबंधित अधिकाऱ्यांनी वेळेत उपाययोजना न केल्यास नागरिकांच्या 
रोषाला सामोरे जावे लागेल, असा इशाराही स्थानिकांनी दिला आहे.

 साबळे सभागहृ परिसरातील धोकादायक स्थितीमळेु 
अपघाताची भीती; तातडीने कारवाईची मागणी

   साबळे सभागृहासमोरील 
ट्रान्सफॉर्मर परिसर झाडे-
गवतांनी वेढला 

  शॉर्टसर्किट व आग लागण्याचा 
धोका वाढल्याची नागरिकांची चिंता 

  परिसरात मोठी वर्दळ 
असल्याने सुरक्षेचा प्रश्न ऐरणीवर 

  महावितरण प्रशासनाकडून 
दुर्लक्ष होत असल्याचा आरोप 

   तातडीने साफसफाई व 
सुरक्षाव्यवस्था करण्याची मागणी

नागरिकांकडून 
महावितरणवर 

निष्काळजीपणाचा 
आरोप

प्रकल्पबाधितांच्या वसाहतीमध्ये पायाभूत सुविधा तातडीने पुरवा ; प्रशासनाला निर्देश

माजलगाव / प्रतिनिधी : 
तालुक्यातील एका १४ वर्षीय मुलगी 
गर्भवती असल्याचे समोर आल्यानंतर 
संबंधित प्रकरणात माजलगाव येथील 
जाजू हॉस्पिटलच्या संचालिका डॉ. 
उर्मिला विजयकुमार जाजू तसेच 
एका परिचारिकेविरुद्ध गुन्हा दाखल 
करण्यात आला आहे. अल्पवयीन 
मुलगी गर्भवती असल्याची माहिती 
संबंधित यंत्रणांना न दिल्याचा आरोप 
त्यांच्यावर ठेवण्यात आला आहे.

पोलिसांनी दिलेल्या माहितीनुसार, 
तालुक्यातील एका गावातील मुलीला 
पोटदुखीचा त्रास होत असल्याने 

कुटुंबीयांनी तिला खासगी रुग्णालयात 
तपासणीसाठी नेले होते. सोनोग्राफी 
तपासणीत ती दोन महिन्यांची गर्भवती 
असल्याचे समोर आले. त्यानंतर तिला 
पुढील उपचारासाठी माजलगाव येथील 

जाजू हॉस्पिटलमध्ये नेण्यात आले होते.
अल्पवयीन मुलगी गर्भवती 

असल्याची माहिती संबंधित आरोग्य 
विभाग व पोलिस प्रशासनाला 
देणे आवश्यक असताना ती न 

 मुंबई : जागतिक आर्थिक संकट आणि वाढती इंधन टंचाई लक्षात घेता 
पंतप्रधान नरेंद्र मोदी यांनी केलेल्या ‘काटकसरी’च्या आवाहनाला महाराष्ट्र 
सरकारने तातडीने प्रतिसाद दिला आहे. मुख्यमंत्री देवेंद्र फडणवीस यांनी राज्यातील 
मंत्री आणि वरिष्ठ सनदी अधिकाऱ्यांच्या परदेश दौऱ्यांवर निर्बंध आणले असून, 
मंत्र्यांच्या लवाजम्यातील गाड्यांची संख्या कमी करण्याचे आदेश दिले आहेत. 
प्रशासकीय खर्च कमी करून परकीय चलन वाचवण्यासाठी सरकारने हे पाऊल 
उचलले आहे.त्यानुसार, विविध सरकारी कामे किंवा अभ्यास दौऱ्याच्या नावाखाली 
परदेशात जाणाऱ्या मंत्री आणि अधिकाऱ्यांच्या संख्येवर आता मर्यादा येणार आहेत. 
अपरिहार्य आणि तातडीच्या कामाशिवाय कोणत्याही परदेश प्रवासाला परवानगी 
दिली जाणार नाही, असे मुख्यमंत्री कार्यालयाकडून स्पष्ट करण्यात आले आहे. 
यामुळे सरकारी तिजोरीवरील मोठा भार हलका होणार आहे.

मंत्र्यांच्या ताफ्यातील गाड्यांच्या लांबच लांब रांगांमुळे इंधनाचा मोठ्या 
प्रमाणावर अपव्यय होतो. ही बाब गांभीर्याने घेत सामान्य प्रशासन विभागाने मंत्र्यांच्या 
लवाजम्याचा आढावा घेण्यास सुरुवात केली आहे. विशेषतः मतदारसंघाच्या 
दौऱ्यावर असताना सुरक्षेच्या कारणास्तव आवश्यक तितकीच वाहने सोबत 
ठेवावीत, अशा सूचना देण्यात आल्या आहेत. उपमुख्यमंत्री एकनाथ शिंदे यांनीही 
या निर्णयाला सकारात्मक प्रतिसाद देत आपल्या ताफ्यातील गाड्या कमी करण्याचा 
निर्णय घेतला आहे.

उपमुख्यमंत्री एकनाथ शिंदेंकडून ‘ईव्ही’चा वापर
इंधन बचतीचा वस्तुपाठ घालून देण्यासाठी उपमुख्यमंत्री एकनाथ शिंदे यांनी 

स्वतः ‘इलेक्ट्रिक वाहना’चा (ईव्ही) वापर सुरू केला आहे. अनेक मंत्र्यांनीही आता 
पेट्रोल-डिझेलच्या गाड्यांऐवजी ई-वाहनांकडे वळण्याचे धोरण स्वीकारले आहे. 
यामुळे प्रशासकीय खर्चात कपात होण्यासोबतच पर्यावरणाचे रक्षण होण्यासही मदत 
होणार आहे.

 कन्नड :  प्रतिनिधी 
 गराडा, ब्राम्हणी, नर्सिंगपूर 

ते कन्नड या मार्गावरील मुख्यमंत्री 
ग्राम रस्ता योजनेचे काम गेल्या तीन 
वर्षांपासून रखडल्याने परिसरातील 
नागरिकांना मोठ्या त्रासाला सामोरे 
जावे लागत आहे. रस्त्यावर 
ठिकठिकाणी खडी व मुरूम टाकून 
काम अर्धवट सोडण्यात आल्याने 
वाहनचालकांसह पादचाऱ्यांनाही जीव 
मुठीत धरून प्रवास करावा लागत आहे. 
त्यामुळे नागरिकांमध्ये तीव्र संताप व्यक्त 
होत आहे.

या रस्त्याच्या कामासाठी सुमारे 
४ कोटी ४० लाख रुपयांचा निधी मंजूर 
करण्यात आला होता. दोन टप्प्यांत 
होणाऱ्या या कामामध्ये गावांतर्गत 
सिमेंट रस्ता, उर्वरित डांबरीकरण 
तसेच ओढ्यांवर पूल बांधण्याचे 
नियोजन करण्यात आले होते. मात्र 
प्रत्यक्षात केवळ खोदकाम करून खडी 
टाकण्यात आली असून काम संथ गतीने 
सुरू असल्याचा आरोप ग्रामस्थांकडून 
करण्यात येत आहे.

रस्त्यावरील ओढ्यांवर अद्याप पूल 
बांधण्यात आले नसल्याने पावसाळ्यात 
नागरिकांसाठी मोठा धोका निर्माण 
होतो. याच ठिकाणी यापूर्वी अचानक 
आलेल्या पुराच्या पाण्यात मदन झब्बू 
राठोड (रा. गराडा) आणि संतोष 
दादासाहेब गायकवाड (रा. ब्राम्हणी) 

नवी दिल्ली : जर तुम्ही येत्या काही दिवसांत लग्नसराईसाठी दागिने खरेदी 
करण्याचा किंवा गुंतवणुकीसाठी सोने-चांदी घेण्याचा विचार करत असाल, तर 
तुम्हाला आता अधिक पैसे मोजावे लागणार आहेत. पंतप्रधान नरेंद्र मोदी  यांनी 
परकीय चलनाची बचत करण्यासाठी देशवासीयांना सोने खरेदीवर नियंत्रण 
ठेवण्याचे आवाहन केले होते. या पार्श्वभूमीवर आता केंद्र सरकारने प्रत्यक्ष कृती 
करत आयात शुल्कात मोठी वाढ केली आहे. सरकारच्या या अनपेक्षित निर्णयामुळे 
सराफा बाजारात खळबळ उडाली असून सोन्या-चांदीच्या किमतीत रात्रीतून 

मोठी वाढ झाली आहे.वित्त मंत्रालयाने जारी केलेल्या अधिकृत अधिसूचनेनुसार, 
मंगळवारी रात्री सोने आणि इतर मौल्यवान धातूंच्या आयात शुल्कात भरघोस वाढ 
करण्यात आली आहे. विशेष म्हणजे, जुलै २०२४ च्या अर्थसंकल्पात जे शुल्क 
१५ टक्क्यांवरून ६ टक्क्यांपर्यंत खाली आणले होते, ते आता पुन्हा १५ टक्क्यांवर 
नेण्यात आले आहे. यामध्ये मूळ सीमा शुल्क  ५ टक्क्यांवरून १० टक्के, तर कृषी 
पायाभूत सुविधा आणि विकास उपकर  १ टक्क्यावरून ५ टक्के करण्यात आला 
आहे. हे नवीन दर आज, १३ मे २०२६ पासून देशभरात लागू झाले आहेत.

जलजीवन मिशनची योजनाही रखडली 

मुख्यमंत्री देवेंद्र फडणवीस यांचे आदेश; सामान्य 
प्रशासन विभागाकडून मंत्र्यांच्या लवाजम्याचा 

आढावा घेण्यास सुरुवात

 बधुवार, दिनांक  १३ मे   २०२६  

परुुषोत्तमपरुीत अधिक मास यात्रेची जय्यत तयारी; 
लाखो भाविकांच्या आगमनाची अपेक्षा

 माजलगाव :  अरविंद 
ओव्हाळ 

 बीड जिल्ह्यातील माजलगाव 
तालुक्यातील पुरुषोत्तमपुरी येथे 
गोदावरी नदीकाठी भगवान 
विष्णूचा अवतार मानल्या जाणाऱ्या 
पुरुषोत्तमाचे देशातील एकमेव मंदिर 
असून, दर तीन वर्षांनी येणाऱ्या 
अधिक मासात या ठिकाणाला विशेष 
धार्मिक महत्त्व प्राप्त होते. यंदाचा 
अधिक मास रविवार, १७ मेपासून 
सुरू होत असून १५ जूनपर्यंत 
यात्राकाळ चालणार आहे. या 
कालावधीत देशभरातून लाखो भाविक 
दर्शनासाठी येण्याची शक्यता लक्षात 
घेऊन मंदिर संस्थानकडून व्यापक 
तयारी करण्यात येत आहे. 
अधिक मासाला ग्रामीण भागात 
“धोंड्याचा महिना” म्हणूनही 
ओळखले जाते. या महिन्यात 
जावयांना सासरवाडीकडून 
सोन्या-चांदीचे धोंडे, कपडे व विविध 
आहेर देण्याची परंपरा असल्याने 
बाजारपेठेतही विशेष उत्साहाचे 
वातावरण निर्माण झाले आहे.

  दर्शन, पिण्याचे पाणी, निवारा व पार्किंगसह विविध सवुिधा उपलब्ध  रविवारपासून अधिक मासास प्रारंभ

तीन वर्षांपासून रखडलेल्या रस्त्यामळेु नागरिक 
त्रस्त; पावसाळ्यापूर्वी आंदोलनाचा इशारा 
    -खडी-मुरूमच्या रस्त्यावरून धोकादायक प्रवास; ओढ्यावर पूल नसल्याने यापूर्वी दोघांचा मृत्यू

यांचा मृत्यू झाल्याची घटना घडली होती. त्यामुळे परिसरातील 
नागरिकांमध्ये भीतीचे वातावरण आहे.रस्त्याचे काम 
तातडीने पूर्ण करून पुलांची उभारणी करण्यात यावी, अन्यथा 

पावसाळ्यापूर्वी रस्ता रोको आंदोलन छेडण्यात येईल, 
असा इशारा जुलेबी अय्युबखा पठाण, विनोद आडे, महंमद 
शरीफखॉं पठाण आणि हुसेनखॉं पठाण यांनी दिला आहे. 

  १४ वर्षीय मुलगी गर्भवती असल्याचे तपासणीत 
समोर 

  माहिती न दिल्याप्रकरणी रुग्णालय संचालिका व 
परिचारिकेवर गुन्हा 

  गर्भपात करणाऱ्या डॉक्टरवर उपचार सुरू, पोलिसांचा 
पहारा 

  प्रकरणात आतापर्यंत चार जणांविरुद्ध गुन्हे दाखल 
  आणखी सहभागींविषयी पोलिसांचा तपास सुरू

महत्वाचे ठळक मुद्दे

  हिंदू पंचांगानुसार चांद्र वर्ष आणि सौर वर्षातील फरक भरून 
काढण्यासाठी साधारण प्रत्येक २८ ते ३२ महिन्यांनी एक अतिरिक्त महिना 
जोडला जातो, त्यालाच अधिक मास म्हटले जाते. या महिन्याला पुरुषोत्तम मास 
असेही संबोधले जाते. धार्मिक मान्यतेनुसार भगवान विष्णूंनी या महिन्याला 
स्वतःचे नाव दिल्यामुळे विष्णूभक्तांसाठी हा महिना अत्यंत पुण्यकारक मानला 
जातो.या काळात विष्णुसहस्रनाम पठण, भगवद्गीता वाचन, भागवत पारायण, 
जप, तप, ध्यान, दानधर्म, दीपदान, उपवास आणि सात्विक आहार यांना विशेष 
महत्त्व असते. पारंपरिक मान्यतेनुसार विवाह, गृहप्रवेश यांसारखी शुभकार्ये 
मात्र टाळली जातात.

अधिक मासाचे धार्मिक महत्त्व

मराठवाडा -महाराष्ट्र२०

वि शे ष

कन्नड / प्रतिनिधी :
येथील श्री छत्रपती शिवाजी शिक्षण प्रसारक मंडळ प्रकरणात कार्यकारणी 
मंडळाला मोठा दिलासा मिळाला असून, मुंबई उच्च न्यायालयाच्या छत्रपती 
संभाजीनगर खंडपीठाने सहाय्यक धर्मदाय आयुक्तांच्या निर्णयाला स्थगिती 
दिली आहे.

सहाय्यक धर्मदाय आयुक्त, छत्रपती संभाजीनगर यांनी २७ फेब्रुवारी 
२०२६ रोजी दिलेल्या निकालात विश्वस्त मंडळातील आठ सदस्यांना 
कार्यकारणीत राहण्यास अपात्र ठरविले होते. या निर्णयाविरोधात मंडळाच्या 
कार्यकारणीने उच्च न्यायालयात धाव घेत आव्हान दिले होते. 
या याचिकेवर सुनावणी करताना न्यायमूर्ती अभय मंत्री यांनी ४ मे २०२६ 
रोजी महत्त्वपूर्ण आदेश दिला. न्यायालयाने सहाय्यक धर्मदाय आयुक्तांच्या 
निर्णयाला स्थगिती देत कार्यकारणी मंडळातील सचिव, कोषाध्यक्ष तसेच 
सर्व सदस्यांना दिलासा दिला आहे. त्यामुळे संबंधित सदस्यांना सध्या 
कार्यकारणीत कायम राहता येणार आहे. 
या प्रकरणात याचिकाकर्त्यांच्या वतीने ॲड. व्ही. डी. सपकाळ, ॲड. खोत, 
ॲड. बचाटे व ॲड. कतनेश्वरकर यांनी बाजू मांडली. तर प्रतिवादींच्या वतीने 
ॲड. खंदारे आणि ॲड. चौधरी यांनी काम पाहिले.

श्री छत्रपती शिवाजी शिक्षण 
प्रसारक मंडळ प्रकरणाला 

मोठा दिलासा

पैठण/ प्रतिनिधी :
ग्रेटर बॉम्बे सायन्स टीचर्स असोसिएशन यांच्या वतीने घेण्यात येणाऱ्या 
डॉ.होमी भाभा बाल वैज्ञानिक स्पर्धा परीक्षेत आर्य चाणक्य प्राथमिक 
विद्यामंदिरातील शिवेंद्र प्रमोद काकडे व सार्थक गणेश फटांगडे या विद्यार्थ्यांनी 
रौप्यपदक पटकावत नेत्रदीपक यश संपादन केले. राज्य पातळीवर घेतल्या 
जाणाऱ्या या स्पर्धा परीक्षेमध्ये या वर्षी महाराष्ट्रातील १ लाखापेक्षा जास्त 
विद्यार्थी सहभागी झाले होते. त्यापैकी लेखी परीक्षेच्या पहिल्या फेरीतून 
१० हजार विद्यार्थी दुसऱ्या प्रात्यक्षिक फेरीसाठी निवडण्यात आले. लेखी 
परीक्षेतील व प्रात्यक्षिक परीक्षेतील प्राप्त गुणांच्या आधारे  ७५० विद्यार्थ्यांची 
निवड ही कृती संशोधन प्रकल्प व मुलाखत फेरीसाठी करण्यात आली. 
सदरील स्पर्धा परीक्षा छत्रपती संभाजीनगर परीक्षा झाली तर मुंबई येथे कृती 
संशोधन प्रकल्प आणि मुलाखती घेण्यात आल्या यामधे शिवेंद्र काकडे याने 
“जायकवाडी प्रकल्पावर होणाऱ्या तरंगत्या सौर ऊर्जा प्रकल्पाचा तेथील 
जैवविविधता,पक्षी अभयारण्य व मासेमारीवर होणाऱ्या परिणामांचा अभ्यास 
करणे” तर सार्थक फटांगडे याने  “पर्यावरणपूरक वीटभट्टी”त्यादृष्टीने सखोल 
अशी मांडणी करत या दोघांनी विषयावर कृती संशोधन प्रकल्प सादर केला. 
या विद्यार्थ्यांना त्यांच्या कृती संशोधन प्रकल्पासाठी पक्षी अभ्यासक सुनील 
पायघन, प्रा.संतोष गव्हाणे, जायकवाडी मच्छीमार बचाव कृती समितीचे 
अध्यक्ष बजरंग लिंबोरे,वन्यजीव रक्षक तथा पक्षी मित्र डॉ.किशोर पाठक, 
वसंतराव गोरे , शाळेचे मुख्याध्यापक भास्कर कुलकर्णी, वर्ग शिक्षिका राखी 
धोकटे, मनोज शिंगारे यांचे मार्गदर्शन लाभले. विद्यार्थ्यांच्या या यशाबद्दल 
भारतीय शिक्षण प्रसारक संस्थेचे अध्यक्ष डॉ. सुरेंद्र आलुरकर, संस्थेचे 
कार्यवाह डॉ. हेमंत वैद्य, विद्या सभेचे अध्यक्ष डॉ. जयंत जोशी,स्थानीय 
व्यवस्था समितीचे अध्यक्ष डॉ. पद्मकुमार कासलीवाल,कार्यवाह जुगलकिशोर 
लोहिया, शालेय समिती अध्यक्ष शिवाजी मारवाडी यांच्यासह सर्व 
पदाधिकाऱ्यांनी या दोन विद्यार्थ्यांच्या यशाबद्दल कौतुक व अभिनंदन केले.

कार्यकारणी मंडळाला उच्च न्यायालयाचा दिलासा

तो अॅट्रॉसिटीचा गुन्हा ठरणार नाही, सर्वोच्च 
न्यायालयाने महत्वाचा निर्णय

होमी भाभा बाल वैज्ञानिक स्पर्धेत 
‘आर्य चाणक्य ‘चे नेत्रदीपक यश 

गराडा–ब्राम्हणी–नर्सिंगपूर ते 
कन्नड रस्ता तीन वर्षांपासून अपूर्ण

  सुमारे ४.४० कोटींच्या कामाला विलंब   रस्त्यावर 
खडी-मुरूम टाकून काम अर्धवट   ओढ्यावर पूल नसल्याने 
पावसाळ्यात जीवितास धोका   जलजीवन मिशनची ६७ 
लाखांची योजनाही रखडली   काम पूर्ण न झाल्यास रस्ता रोको 
आंदोलनाचा इशारा

गर्भवती असल्याची माहिती प्रशासनाला न दिल्याचा आरोप; संबधंित डॉक्टरवर पोलिसांचा पहारा

अल्पवयीन मुलीचा गर्भपात: रुग्णालयाच्या 
संचालिका व परिचारिकेविरुद्ध गुन्हा 

दिल्याचा आरोप करत पोलिसांनी डॉ. जाजू यांच्यासह 
एका परिचारिकेविरुद्ध गुन्हा दाखल केला आहे. संबंधित 
परिचारिकेने दुसऱ्या डॉक्टरचा संपर्क क्रमांक दिल्याचाही 
आरोप आहे.

दरम्यान, गर्भपात केल्याचा आरोप असलेल्या डॉ. 
नर्गिस जावेद शेख यांना प्रकृती अस्वास्थ्यामुळे जिल्हा 
रुग्णालयात दाखल करण्यात आले असून त्यांच्यावर 

पोलिसांचा पहारा ठेवण्यात आला आहे. या प्रकरणात 
अद्याप त्यांना अटक करण्यात आलेली नसल्याची माहिती 
पोलिसांकडून देण्यात आली.

अल्पवयीन मुलीच्या गर्भपातप्रकरणी आतापर्यंत मुलीचे 
वडील, दोन डॉक्टर आणि एका परिचारिकेविरुद्ध गुन्हे दाखल 
करण्यात आले असून प्रकरणाचा पुढील तपास पोलिसांकडून 
सुरू आहे.

३३ या संख्येचे
 विशेष महत्व

  अधिक मासात ३३ कोटी देवतांचे 
प्रतीक म्हणून ३३ या संख्येला विशेष महत्त्व 
दिले जाते. त्यामुळे ३३ दिवे लावणे, ३३ 
वेळा मंत्रजप, ३३ वस्तूंचे दान अशा धार्मिक 
प्रथा पाळल्या जातात. ग्रामीण भागात 
जावयांना ३३ अनारसे, सोन्या-चांदीचे धोंडे 
आणि वस्त्रांचा आहेर देण्याची परंपराही 
आजही जपली जात आहे.

 १७ मेपासून अधिक 
मास यात्रेला प्रारंभ  
पुरुषोत्तमपुरी येथे भगवान 
पुरुषोत्तमाचे देशातील एकमेव 
मंदिर  महिनाभर लाखो 
भाविकांच्या आगमनाची शक्यता 

 मंदिर परिसरात शेड, पाणी, 
पार्किंग व दर्शनरांगेची व्यवस्था 

 अधिक मासात विष्णू 
उपासना, दानधर्म व धार्मिक 
विधींना विशेष महत्त्व

आगामी अधिक मास यात्रे निमित्त श्री पुरुषोत्तम भगवान मंदिरातील सुसज्ज दर्शनरांगा व्यवस्था

पुरुषोत्तम मंदिराशेजारी महादेव 
मंदिर, वरद विनायक गणपतीची 
सुमारे चार फूट उंच मूर्ती, माता 
पार्वतीच्या पादुका आणि महादेवाची 
पिंड असा धार्मिक संगम आहे. सध्या 
मंदिरांचा जीर्णोद्धार सुरू असल्याने 
भाविकांसाठी पत्र्याच्या शेडमध्ये 
दर्शनाची व्यवस्था करण्यात आली 

आहे.
यात्रेदरम्यान भाविकांना 

कोणतीही अडचण येऊ नये यासाठी 
मंदिर संस्थानच्या वतीने विविध 
सुविधा उपलब्ध करून दिल्या 
जात आहेत. दर्शनासाठी येणाऱ्या 
भाविकांच्या रांगा व्यवस्थित राहाव्यात 
यासाठी बॅरिकेड्स उभारण्यात येत 

आहेत. उन्हापासून संरक्षण मिळावे 
यासाठी सुमारे दीड हजार भाविक 
थांबू शकतील अशा मोठ्या शेडची 
उभारणी करण्यात आली आहे. तसेच 
वाहन पार्किंगची स्वतंत्र व्यवस्था 
करण्यात आली आहे.

भाविकांसाठी पिण्याच्या 
पाण्याचीही विशेष व्यवस्था करण्यात 

आली असून तुजामानी मल्टिस्टेटच्या 
वतीने दररोज एक हजार पाण्याचे जार 
मोफत उपलब्ध करून दिले जाणार 

असल्याची माहिती ट्रस्टचे अध्यक्ष 
विजय गोळेकर आणि भाऊसाहेब 
गोळेकर यांनी दिली.

अधिकाऱ्यांची भूमिका 
रस्त्याच्या कामाबाबत विचारले असता ज्युनिअर इंजिनिअर 

पंकज चौधरी यांनी सांगितले की, आतापर्यंत सुमारे ५०० मीटर 
डांबरीकरण पूर्ण झाले असून उर्वरित काम पुढील काही दिवसांत सुरू 
करून पावसाळ्यापूर्वी पुलांसह पूर्ण करण्याचा प्रयत्न केला जाईल. 
तर जलजीवन मिशनच्या कामाबाबत गुत्तेदार अंकुश बाविस्कर यांनी 
सांगितले की, योजनेतील पाण्याच्या टाकीची उंची ९ मीटरवरून २० 
मीटर करण्यात आल्याने तांत्रिक बदल करावे लागले. केंद्र व राज्य 
स्तरावरील समन्वयाअभावी बिल प्रलंबित राहिल्यामुळे काम थांबले 
असून पाइपलाइनचे काम पूर्ण झाले आहे, तर टाकी आणि मोटार 
बसविण्याचे काम बाकी आहे.

  गराडा परिसरातील जलजीवन मिशनअंतर्गत सुमारे ६७ लाख रुपयांची पाणीपुरवठा योजना देखील गेल्या 
अडीच वर्षांपासून अपूर्ण अवस्थेत आहे. गावात पाइपलाइन टाकण्यात आली असली तरी पाण्याची टाकी आणि विद्युत 
मोटार बसविण्याचे काम अद्याप पूर्ण झालेले नाही. जुन्या टाक्यांमध्ये पाणी साठत नसल्याने नागरिकांना पाण्यासाठी 
भटकंती करावी लागत आहे. सध्या गौताळा धरणातून तात्पुरता पाणीपुरवठा केला जात असल्याचे ग्रामस्थांनी सांगितले.

परदेश दौरे रद्द करा, 
मंत्र्यांच्या ताफ्यातील 
गाड्याही कमी करा!

नवी दिल्ली : जातीय शिवीगाळ प्रकरणांमध्ये अनुसूचित जाती-जमाती 
अत्याचार प्रतिबंधक कायद्याची नेमकी मर्यादा काय आहे, यावर सर्वोच्च 
न्यायालयाने नुकत्याच दिलेल्या एका निर्णयातून महत्त्वपूर्ण भाष्य केले आहे. 
कौटुंबिक वाद, घराच्या आत घडलेली घटना आणि त्यानंतर दाखल झालेला 
ॲट्रॉसिटीचा गुन्हा या पार्श्वभूमीवर न्यायालयाने काही महत्त्वाचे निकष स्पष्ट 
केले आहेत. न्यायमूर्ती प्रशांतकुमार मिश्रा आणि न्यायमूर्ती एन. व्ही. अंजारिया 
यांच्या खंडपीठाने हा निर्णय दिला.एखाद्या खासगी घराच्या चार भिंतींच्या आत, 
इतर कोणीही उपस्थित नसताना झालेली कथित जातिवाचक शिवीगाळ किंवा 
अपमान हा अनुसूचित जाती आणि अनुसूचित जमाती अत्याचार प्रतिबंधक 
कायद्यांतर्गत गुन्हा मानला जाऊ शकत नाही, असा महत्त्वपूर्ण निर्वाळा सर्वोच्च 
न्यायालयाने दिला आहे. 

न्यायालयाने स्पष्ट केले की, अॅट्रॉसिटी कायद्याच्या कलम ३(१)(र) 
आणि ३(१)(स) अंतर्गत गुन्हा नोंदवण्यासाठी जातिवाचक अपमान किंवा 
शिवीगाळ ही लोकांच्या नजरेसमोर” घडलेली असणे आवश्यक आहे. 
न्यायालयाच्या मते, जर एखादी घटना सार्वजनिक ठिकाणी घडली असेल 
आणि उपस्थित लोक आरोपीने वापरलेले अपमानास्पद शब्द प्रत्यक्ष ऐकू किंवा 
पाहू शकत असतील, तरच त्या घटनेला कायद्याअंतर्गत गुन्हा मानले जाऊ 
शकते.मात्र, जर कथित घटना एखाद्या खासगी घराच्या आत घडली आणि त्या 
ठिकाणी अन्य कोणीही उपस्थित नसेल, तर ती घटना “लोकांच्या नजरेसमोर” 
घडली असे मानता येणार नाही, असे न्यायालयाने स्पष्टपणे नमूद केले. 
खासगी जागाही काही परिस्थितीत सार्वजनिक मानली जाऊ शकते. सर्वोच्च 
न्यायालयाने यासंदर्भात आणखी एक महत्त्वाचे स्पष्टीकरण दिले. एखादी घटना 
खासगी ठिकाणी घडली असली, तरी ती इतर लोकांना प्रत्यक्ष दिसू किंवा ऐकू 
येत असेल, तर त्या ठिकाणाला “लोकांच्या नजरेसमोर” असल्याचे मानले जाऊ 
शकते. यामुळे प्रत्येक प्रकरणातील परिस्थितीनुसार न्यायालयाला तथ्यांची 
तपासणी करावी लागेल, असेही स्पष्ट झाले आहे.

एका झटक्यात बदलले सोन्या-चांदीचे भाव; कें द्र सरकारचा 
रात्रीत मोठा निर्णय; ग्राहकांच्या खिशाला कात्री


